
2019KO UZTAILAREN 29KO
OHIKO OSOKO BILKURA

Lazkaoko Udaletxean, bi mila eta hemeretziko uztailaren hogeita bederatzian, ilun-
tzeko sei eta erdietan, Lazkaoko Udal Osoa biltzen da, aurrez honetarako deialdia egin de-
larik, Kepa Zubiarrain Erauskin Alkatearen lehendakaritzapean, ohiko batzarraldia egin as-
moz.

Bertaratutako zinegotziak honako hauek dira: Amagoia Naldaiz Mingo, Aitor Altuna
Oiarbide, Eneritz Miranda Muxika, Beni Gofi Padura, Ifiaki Estensoro Sarasola, Joxemai
Ormazabal Sukia, Aitziber Azurmendi Imaz, Marije Insausti Onda, Maialen Amundarain Iri--
zar eta Ion Garmendia Iturbe.

Aktan adieraziko da Felix Urkola Iriarte zinegotzia bertaratzen deneko unea.
Idazkari lanetan Ifaki Eskisabel Zurututzak dihardu.
I.- AURREKO AKTAK.-

Alkateak bilkurari hasiera eman ondoren, bertaratutakoen onespenera aurkezten
dira 2019ko ekainaren 15ean et 27an egindako bilkuretako aktak.

Ormazabal zinegotziak (EH Bildu) esaten du 2019-06-27ko aktan, honako hauek
ere jasotzea nahiko lukeela: talde politikoen eta zinegotzien asignazioak puntuan, “PNVk
proposatu du, gai hauek lantzeko berariazko talde bat osatzea, patxadaz ordainsarien gaia
aztertzeko eta xehatzeko. EHBIlduk erantzun dio, horretan bakarrik ez, gai garrantzitsuago
jotzen dituenetan ere adostasuna bilatzen saiatzeko dinamika batean sartu nahi lukeela.”;
eta batzorde informatzaileen sorrera eta batzorde hauetako presidente eta izendapenaren
proposamenak puntuan, alkateak ardurak elkar banatzea onartuko luketela baldin eta pro-
gramak adostuta izango balituzte esandakoari beraiek honako hau erantzun ziotela: “EH
Bilduko zinegotziak erantzun zuen, erabat prest dagoela EHBildu programetan adostasu-

H nak bilatzeko eta lantzeko.”.

Hau honela, bi aktak bertaratutako guztien aldeko botuekin onartzen dira.

LA OKQIL.- ALKATETZAREN EBAZPENEN BERRI EMATEA.-
UDALA Ondoren Alkateak azken Osoko Bilkuratik gaur arte emandako Alkatetzaren Ebaz-
penen berri ematen du, ebazpen hauen zenbakizko laburpen baten bidez.

Osoko Bilkura jakinaren gainean gelditzen da.

Une honetan Felix Urkola Iriarte zinegotzia bertaratu da.



IT1.- GURUTZE 1-2KO URBANIZAZIO LANEN 3., ETA 4. OBRA EGIAZTAGIRIAK.-

Gurutze 1-2ko urbanizazioko lanen obra zuzendaritza daramaten Pedro Izaskun ar-
kitektoak eta Estibaliz Igartua arkitekto teknikoak, lanen hirugarren eta laugarren obra
egiaztagiriak egin dituzte. Hirugarren obra egiaztagiriaren zenbatekoa EHUN ETA HOGEI-
TA ZORTZI MILA BERREHUN ETA LAUROGEITA HAMABOST EURO ETA HIRUROGEITA
BOST ZENTIMO (128.295,65 €) takoa da, BEZ barne; laugarren obra egiaztagiriarena be-
rriz BERROGEITA SEI MILA SEIEHUN ETA LAUROGEITA HAMAIKA EURO ETA BERROGEI-
TA HIRU ZENTIMO (46.691,43 €). Lanak, Construcciones Murias S.A. ari da burutzen.

Udal arkitekto teknikoak obra-egiaztagiri hauek aztertu eta bere oniritzia eman die.

Honen aurrean, Osoko Bilkurak, ogasun batzordearen proposamenaren aurrean,
bertaratutako bere partaide guztien aldeko botoarekin, Gurutze 1-2ko urbanizazioa lanen
hirugarren eta laugarren obra egiaztagiriak onartzea erabakitzen du.

IV.- ETXEKO LAGUNTZA ZERBITZUAREN KONTARTU LUZAPENA.-
Udal honek, 2017ko ekainaren 27an egindako osoko bilkuran hartutako akordio bi-
dez, Etxeko laguntza zerbitzua emateko kontratua EULEN Servicios Sanitarios S.A.ri esleitu

zitzaion bi urterako. Kontratu hau luzagarria da beste bi urterako, urtebeteko bi luzapen
bidez.

Kontratua, behar bezala izenpetuta, indarrean sartu zen eta kontratu honen inda-
rraldia 2019ko irailaren 19an amaituko da.

Gizarte zerbitzuetako teknikariak luzapena egitearen aldeko txostena eman duela-

rik, gizarte zerbitzuetako batzorde informatzaileak luzapena egitearen proposamena egin
du.

Hau honela, osoko bilkurak, gaia aztertu ondoren, bertaratutako bere partaide
guztien aldeko botuekin, etxeko laguntza zerbitzua emateko EULEN Servicios Sanitarios
S.A.rekin udal honek daukan kontratua urte betez luzatzea erabakitzen du.

V.- KIROL ZERBITZUEN KONTRATU LUZAPENA.-

Udal honek, 2017ko ekainaren 27an egindako osoko bilkuran hartutako akordio bi-
dez, kirol zerbitzuak emateko kontratua Juan Ignacio Moyua Ayalari esleitu zitzaion bi ur-
terako. Kontratu hau luzagarria da beste bi urterako, urtebeteko bi luzapen bidez.

~ Kontratua, behar bezala izenpetuta, indarrean sartu zen eta kontratu honen inda-
rraldia 2019ko irailaren 30ean amaituko da.

Kiroletako teknikariak luzapena egitearen aldeko txostena eman duelarik, kiroleta-
ko batzorde informatzaileak luzapena egitearen proposamena egin.

Ormazabal zinegotziak (EH Bildu) esaten du kiroldegiko harrera zerbitzua lehen
udalaren langile propioekin ematen zela eta lanpostu horiek udal langileekin betetzea na-
hiko luketela eta ez subkontrata bidez, eta hori dela beraien kezka. Luzapenari baiezkoa
emango dietela baina beti ere ohar hau jasota.

Hau honela, osoko bilkurak, gaia aztertu ondoren, bertaratutako bere partaide
guztien aldeko botuekin, kirol zerbitzuak emateko Juan Ignacio Moyua Ayalarekin udal ho-
nek daukan kontratua urte betez luzatzea erabakitzen du.

VI.- 2018KO KONTU OROKORRA.-
2018ko ekitaldiko Kontu Orokorra, Kontuetarako Batzorde Bereziak 2019ko apirila-
ren 8an egindako bilkuran aztertu eta informatua izan zen.

Ondoren jendaurreko erakustaldian jarri zen, iragarkia Udaletxeko iragarki oholean
eta 2019ko apirilaren 15eko Gipuzkoako Aldizkari Ofizialean argitaratu zelarik. Jendaurre-
an egon den 15 lanegunetan ez da inolako erreklamaziorik aurkeztu.

Hau honela eta Erakunde Lokaletako Aurrekontuak arautzen dituen abenduaren
19ko 21/2003 Foru Arauaren 63.4 artikuluak dioena jarraiki, Osoko Bilkurak, bertaratutako
bere partaide guztien aldeko botoekin, 2018 ekitaldiko kontu orokorra onartu egiten du.

Kontu Orokor honek udalaren 2018ko Kontu Orokorra eta Lazkao Lantzen, S.A.
udal elkarte anonimoaren 2018ko urteko kontuak hartzen ditu barne. .

VII.- KREDITU GEHIGARRI BIDEZKO 2 ZBK.DUN KREDITU ALDAKETA.-
Udal honetako aurrekontuari eragiten dion kreditu gehigarrien bidez egin beharreko
kreditu aldaketarako espedientea irakurri da.

Idazkari-Kontu hartzaileak egindako txostenak dioenez, aipatutako espedientea apli-
kagarria zaion araudiari egokitzen zaio, eta zehazki Udal Entitateen Aurrekontuei buruzko
abenduaren 19ko 21/2003 Foru Arauaren 34. artikuluan ezarritako beharkizun eta tramiteei."

Era berean, Ogasun Batzordeak egindako aldeko txostena eta onespen proposame-
na irakurri dira.

Alkateak kreditu aldaketa proposamenaren xehetasunaren azalpena egin du.
Ormazabal zinegotziak (EH Bildu) esaten du aurrez planifikatu gabeko gastuak egi-

tea ez dutela 0so gogoko baina hala ere ontzat ematen dutela kreditu aldaketa hau eta al-
de bozkatuko dutela.

Hau guztiaren ondoren, gaia bozketan jartzen da, eta udalak, bertaratutako bere
partaide guztien aldeko botoekin, honako akordio hauek hartzen ditu:

Lehenik.- Udal honen aurtengo ekitaldiko Aurrekontuari eragiten dion kreditu gehigarrien
bidez egin beharreko 2 zbk.dun kreditu aldaketarako espedientea onestea, proposamenaren
eta ondoko kapitulukako laburpenaren arabera:

KREDITU GEHIKUNTZAK

Kapituluak Izena Gehikuntzak




VI Inbertsio errealak 262.200,00

GEHIKUNTZAK GUZTIRA 262.200,00 €

FINANTZATZEN DITUZTEN BALIABIDEAK

Kapituluak Izena Zenbatekoa
VII Kapital transferentziak 61.671,62 €
VIII Finantza aktiboak 200.528,38 €
GUZTIRA 262.200,00 €

Bigarren.- Jendaurrean ikusgai jartzea, erreklamazioen ondorioetarako. Erreklamaziorik
aurkezten ez bada, erabaki hau behin betikotzat joko da. Espediente honi Aurrekontu Oro-
korra onesteko ezarritako gainerako tramiteak eman beharko zaizkio.

VIIL.- EH BILDUK AURKEZTUTAKO MOZIOA, KLIMA ALDAKETAREN AURKA KONPROMISO

ZEHATZAK HARTZEKO.-

EH Bilduk aurkeztutako mozioak, bere espedientean dagoenak, eta deialdiarekin

batera udal zinegotzi guztiei bidali zaienak, mozioaren zioa azaltzen duen zatian ondoren
bere xedapen zatian honako hau eskatzen du, udalak ondorengo puntu hauek onar ditza-

la:

1.-

2.-

Lazkaoko Udalak larrialdi klimatiko egoera dekiaratzen du.

Lazkaoko Udalak, Jaurlaritza larrialdi klimatiko egoera deklaratzera, eta honi aurre egi-
teko beharrezkoa den karbonogabetze prozesua 2040. urtera aurreratzeko moduko
plangintza eta politikak abiatzera premiatzen du.

Lazkaoko Udalak, Jaurlaritza aldaketa klimatikoaren eraginez pairatuko ditugun ondo-
rioetara egokitzeko neurriak hartzera premiatzen du.

Lazkaoko Udalak, bere eskumenen baitan, Aldaketa Klimatikoari aurre egiteko politika
eraginkorrak garatzeko konpromiso irmoa adierazten du.

Lazkaoko Udalak Aldaketa Klimatikoa eragiten duten udal eskumeneko faktore guztien
inguruko diagnosi bat eta 4/2019 Jasangarritasun Energetikoaren Legearen garapena
udalerrira egokitzeko hurbilpen lan bat egingo du 8 hilabeteko epean.

Lazkaoko Udalak, udalerriko egoeraren diagnosia kontuan hartuta, prozesu partehar-
tzaile bat abiatuko du herritarren, auzoen, kontzejuen eta beste edozein eragileren
ekarpenak barne bilduko dituen plangintza bat osatzeko 2020, urtean zehar.

7.- Lazkaoko Udalak, udalerriko herritar, eragile eta auzoekin elkarlanean, plangintza hau
aurrera eramateko beharrezkoak diren bitarteko tekniko zein ekonomikoak bermatze-
ko konpromisoa hartzen du, bere gaitasunen araberakoa izanik plangintza gauzatzeko
epea.

8.- Lazkaoko Udalak bat egiten du, larrialdi klimako egoera dela medio, irailaren 27an dei-
tuta dagoen nazioarteko grebarekin eta herritar guztiak parte hartzera animatzen ditu.

9.- Lazkaoko Udalak Bando baten bitartez emango die mozio honen berri herritarrei.

10.-Lazkaoko Udalak Gipuzkoako Foru Aldundiari, Eusko Jaurlaritzari eta Espainiako tran-
tsizio ekologikorako ministerioari bideratuko die onartutako mozioa.

Alkateak esaten du, orokorrean, Lazkaorekin zuzenean lotuta ez dauden gaiak oso-
ko bilkurara ekartzearen aldekoak ez direla. Eta mozioari lotuz esaten du Eusko Jaurlaritza
gai honi buruzko lege bat onartzekotan dela eta hori horrela mozio honi ezezkoa emango
diotela.

Ormazabal zinegotziak (EH Bildu) esaten du ez zaiela gaizki iruditzen Eusko
Jaurlaritzak legea onartzea baina baina batak bestea ez duela oztopatzen.

Mozioa bozkatu egiten da eta Osoko Bilkurak, aldeko 5 boto (EH Bildu) eta aurka-
ko 7 botoz (EAJ) berau atzera botatzea erabakitzen du. :

IX.- EH BILDUK AURKEZTUTAKO MOZIOA, NAFARROAKO ERDIALDEKO UHOLDE LARRIEN
AURREAN.-
Mozioak honela dio:

"Pasa den uztailaren 8an izandako eurite handiek eta Zidakos ibaiak gainezka egin izanak,
bereziki, Nafarroako erdialdeko Tafalla, Erriberi, Puiu, Beire, Pitillas, Leotz eta beste hain-
bat herri kaltetu zituen, etxebizitzetan, garajeetan eta komertzioetan kalte garrantzitsuak
eragiteaz gain, oinarrizko azpiegiturak ere kaltetuak izan zirelarik, baita herrietako komu-
nikazio bideak, kaleak eta landa-bideak ere.

Zoritxarrez, uholde hauek, 25 urteko Zeru Cafiada Zorrilla gaztearen heriotza eragin zu-
ten, bizi zen Gardalain herrira kotxez zihoala.

Hondamendi natural honek eskumena duten administrazio publikoen parte-hartzea eska-
E tzen du, baita hain larriki kaltetua izan den eskualde honekiko elkartasun ekonomikoa
adierazi nahi duten administrazio guztien diru-laguntza ere. Tafallako eta beste herri ba-
tzuetako udalek antolatutako auzolanetan herritar ugarik erakutsitako elkartasun pertso-
LAZKA KOnalaz gain, beste toki-entitate batzuek auzolan ekonomiko bat sustatzea posiblea izanen

UD litzateke, besteak beste, euriteek eragindako kalteak moldatzeko behar diren inbertsioei

ALA  aurre egin ahal izateko.

Guzti honen aurrean, honako akordioa adosteko proposamena aurkezten zaio Lazkaoko
Udalari: '



Lehena.- Udal honek uztailaren 8an Nafarroako Erdialdean gertatutako euriteen eta uhol-
deen ondorioz kaltetutako herritarrei eta udalerriei elkartasuna adierazi nahi die, eta, be-
rezik_i, Zeru Canada Zorrillaren senitartekoei.

Bigarrena.- Zentzu berdinean eta udalerri horietako zerbitzuetan edo azpiegituretan euri-
teek eragindako kalteak berreraikitzen laguntzeko, (adostu dezakegu) euroko diru-lagun-
tza bideratzea onartzen du Udalak.

Hirugarrena.- Udal honek kaltetuak izan diren herriei beraien elkartasuna adierazteko au-
zolan ekonomikoan parte hartzera animatu nahi ditu herritarrak, horretarako kaltetutako
udalek ireki dituzten banku-kontuetan egokia ikusten duten ekarpena eginez.

Laugarrena.- Herritarrei akordio hauen berri ematea eskura dituen bitartekoen bidez.”

Alkateak esaten du irizpidean jartzean ikusten dutela arazoa eta irizpide hauek jar-
tzeko udal bi taldectako bozeramaileek eta ogasuneko batzorde buruak osatuko luketen
lan taldea sortzea proposatzen dutela, baina mozioari ezezkoa emango diotela.

Ormazabal zinegotziak (EH Bildu) esaten du ez dutela bateraezintasunik ikusten bi
gauzen artean.

Alkateak erantzuten dio esanez mozioa onartu ahal izateko irizpideak falta zaizkio-

Mozioa bozkatu egiten da eta Osoko Bilkurak, aldeko 5 boto (EH Bildu) eta aurka-
ko 7 botoz (EAJ) berau atzera botatzea erabakitzen du.

X.- GALDERA ETA ERREGUAK.-

Ormazabal zinegotziak (EH Bildu) esaten du Mercadonarena jendaurrean orain jarri
dela eta epea atzeratzea eskatzen dutela denbora gehiago utziz; baita ere gai honekin lo-
tuta merkatari txikienganako udalaren aldetik laguntza eta babesa ematera bideratutako
jarrera eskatzen du eta azkenik esaten du Eusko Legebiltzarra modu honetako merkatari

guneen inguruko legea aztertzen ari denez, hori zertan den ikusi arte itxoitea eskatuko lu-
keela.

Alkateak erantzuten dio espedienteak izapidetzeko dauden arauak jarraitu beharre-
an gaudela eta zezinezkoa dela gauden garaian gaudelako edo eusko legebiltzarra lege
bat aztertzen ari delako espediente bat gelditu. Baita ere esaten dio udal honek orain arte
merkatari txikiak lagundu eta babestu dituela eta ematen jarraitzeko asmoa dagoela.

Eta Mercadonaren gai honen inguruaz eztabaida egiten da hainbat parte-hartzere-
kin, tartean jende artetik egindakoekin baita ere.

XI.- BILERAREN AMAIERA.-
Eta eztabaidatzeko beste gairik ez dagoenez, Alkateak bilera amaitutzat jotzen du,
iluntzeko zortziak eta bat direnemﬁazkarlak guztiaren akta jaso eta ziurtatzen du-

dalarik.
&

